FLUTUROJNE ZOGJTE E VERBER

ADEM ZAPLLUZHA

FLUTUROJNE
ZOG]JTE E VERBER



ADEM ZAPLLUZHA

Redaktor:
Xhevahir Cirongu

Recensent:
Mazllum Baraliu

Lektor:
Xhevahir Cirongu



FLUTUROJNE ZOGJTE E VERBER

ADEM ZAPLLUZHA

FLUTUROJNE
ZOGJTE E VERBER

“TREND”
2015



ADEM ZAPLLUZHA




FLUTUROJNE ZOGJTE E VERBER

FJALA E REDAKTORIT

Poezi fosforeshente me rrénjé fjale qé lind nga
kocka e poetit

Té shkruash dicka pér poetin Kosovar Adem
Zaplluzha, né radhé té paré duhet qé té kalosh
népér filtrin e mendimit e té fjalés sé shkruar prej
tij. Cdo fjalé e rresht qé ka shkruar né libra me poezi
Ademi, sigurisht ai e ka “matur e peshuar” miré
brenda vetes mendimin e fjalés, pastaj e shkruan né
letér. Ai gjurmon si skifter mes skutave té fshehta té
mendimeve dhe i perin ato brenda shpirtit. Pastaj, si
njé hekurpunues dredh ujévarén e shpirtit né letér.
Me krijimet e tija, poeti Adem Zaplluzha ka formuar
“ligenin’ e vet me fjalén e bukur shqipe. Uné do ta
qguaja kété poet, si njé poet i shekullit té ri té 21-t¢,
sepse kush si ai s’ka krijuar e botuar kaq libra me
poezi,(ka edhe botime té tjera pérve¢ poezisé). Ai
dallohet pér varg “Naimian”, “Cajupian”
;" Migjenian” et;j.
Pse e quajmé késhtu kété poet?!

Po té hedhim njé véshtrim né gjithé krijimtariné e
tila né konceptin kohé&, por e né pozicionet

konceptuale té lévrimit krijues letrar; do vijézosh
trekéndéshin e tre kohéve: 1. Té djeshmen krijuese

né kushtet e njé regjimi totalitar e skllavérues. 2.
Atdhedashiria pér vendlindje e gjuhén shqgipe. 3.
Krijimtari né moshé té re, si dhe moshén e thyer té
sotme nga vitet e jeté me rrénjé te liria e Kosovés,
po ashtu edhe té fjalés sé shkruar shqipe. Poeti bén
njé pérshkrim faktik historik e letrar té té gjithave
ngjarjeve té popullit ku ka lindur edhe veté ai,
madje éshté edhe pjesémarrés direkt né kété
rrugétim sa té véshtiré e ploté madhéshti me
¢lirimin e Kosovés nga okupatori shekullor Serb.
Drithérima e shpirtit té poetit Adem Zaplluzha,
lakonte dhe Iéngonte pér shtypjen mizore qé bénte
“korbi i zi” sllav edhe né fushén krijuese pér gjithé
shkrimtarét e poetét né Kosové, e sidomos ndaj
atyre me prirje atdhedashuri pér fjalén e shkruar
shqipe. Poeti ka ditur té kapércejé me zgjuarsi dhe
krijimtari letrare ¢do sfidé té kohés makabre. Ai
merr guximin e hedh né letér mendimet e tija, nga
ku poezia ishte arma e vetme por edhe mé e
fugishme gé ngrinte peshé ndjenjat e popullit té vet
, € gé mbillte me vargun e poezisé lulet e lirisé né
Kosovén martire. Mbas clirimit té Kosovés, kéto lule
u rizgjuan brenda shpirtit té poetit dhe shpérthejné
si yje né qiell té kaltér, sepse ato kishin kohé gé
géndronin té “fshehura” né genien e tij, e si
rrjedhim udhétuan me emrin liri drejt vargut poetik
e véllimeve té 116-té. Poezité e Ademit jané té
thjeshta né dukje pér lexuesin dhe pér ¢do lexues té
thjeshté. Kané njé rrjedhshméri té pastér kur lexon,
por aty do ndjesh njé krenari té ligjshme e hyjnore

gé té ndez zjarre dashurie pér njerézit, atdheun,
traditat e popullit shqgiptar, fjalén e bukur shqipe,
pulson jetén toné né vargjet e poezisé.

Takon personalisht poetin e befasohesh pér fjalén
e émbél gé derdh nga shpirti me njé dashamirési gé
éshté térésisht njerézore.

E si mund té mos krenohesh pér kété njeri, sa njeri
po aq edhe poet!?

Ecén me kohén, ka shkelur mbi kohéra té zymta e té
trishté, por kurré s’éshté pérkulur para véshtirésive.
Ai ka thyer ¢do gur té zi qé i ka dalé para, pra, me
simbolin e fugishém si njé mal alpin ngarkuar me
boré, por gur zjarri brenda shpirtit té derdhur me aq
dashuri né letra fjalén shqipe. Edhe libri i fundit gé
pret botimin té titulluar “Fluturojné zogjté e
verbér” , na jep plot figura letrare dhe forcén e
shprehjes filozofike té vargut poetik. Te poezia me
titull “Ta ndjejmé ekzistencén e fjalés’’ aty gjallojné
té fugishme figurat letrare. Poeti éshté treguar i
kujdesshém jo vetém te ky véllim, por edhe né
treguesit e pérmbajtjeve té titujve dhe té brendisé
gé kané gjithé véllimet e botuara té méparshme. Ai
asnjéheré se ka pérséritur vetveten né poezité. Té
gjitha jané té ndryshme e dallohen lehté nga véllimi
né véllim,por edhe nga poezia te poezia. Ne
shképutém pér ilustrim kéto strofa nga poezia “Ta
ndjejmé ekzistencén e fjalés”’. Autori e
barazvleréson fjalén e shkruar me peshén e gurit,

me dritén e yjeve, me ngrohtésiné e rrezeve té
diellit, por edhe té laré me vesén e méngjeseve.
Fjala éshté ajo qé té ngroh mé shumé se zjarri ,-
thoté poeti Adem Zaplluzha. Por kur ajo éshté e
gatuar me baltén e vendlindjes. Poezia e poetit
Kosovar Adem Zaplluzha ka drité fosforeshente me
rrénjé burimore gé del nga kocka e trupit té veté
poetit. E si e tillé ajo duhet vlerésuar nga garget
akademike e filozofike historike , letrare e gjuhésore
mbarékombétare.

“ Sa heré gé deshén té parét e mi
Népér xhepat e erés,

E gjetén vetveten.

Thoné se kur nuk kishin gruré

Né copa rrasash gatuanin dashuriné.

Késhtu mésuam nga gjyshérit
Ta ndjejmé ekzistencén e fjalés,
Nuk ishte aq lehté

Té kapércehet pértej vetvetes.

Nuk na u deshté shumé kohé
Mésuam shpejt,

Dhe nga ne mésuan té tjerét
Se si ruhet dhe ndizet zjarri”.

Vet poeti éshté dashuruar pas letrave. Té shkruash
njé letér nuk éshté aq e thjesht sa thuhet. Letra
éshté e bardhé né formén e saj ku mbi até shkruhet
me pené e gé derdhet boja gé formojné shkronjén e
mé pas fjalén. Kur lexohet dégjojmé tingullin e saj,
émbélsing, dashuri fjale gé pasqyron botén e atij
gé e shkruan.
Po veté poeti ku éshté né kété rast?

Ai éshté si njé margaritar i gjithégjendur te fjala e
vargu i shkruar né letér. A s’éshté fakti qé ky poet
me njé moshé mbi 70 vite mbi supe, shkruan e
krijon mbi tastierén e kompjuterit , qé i cili fal
energji krijuese pér poeziné e dashamirésit e letrave
shgipe kaq botime!?

Né poeziné e titulluar “Té lutem mé shkruaj njé
letér’” ai shprehet garté dhe me njé ekuivalencé té
fugishme letrare. Rryma e té shkruarit, metafora e
krahasimet qé pérdor poeti jané té mbéshtetura
edhe te poetét e tjeré shqgiptaré, si te vargu i
Naimit, Cajupit, Migjenit etj.

Dhe mé konkretisht:

’Mé shkruaj njé letér

Ku nuk dégjohet britma e Ot’hellos;
Le té jeté me ngjyré meneksheje
Po me até ngjyré

Qé i pérngjan dashurisé ténde”.

Poetét nuk i tremben vdekjes. Ata e shohin si njé
pjesé té vazhdimit té jetés. E pse t'i trembemi
vdekjes, -thoté poeti né njé poezi?! Té jetosh jeté,
duhet gé té bésh dicka té dobishme né kété boté, jo
vetém pér veten por e pér té tjerét, pér gjithé
shogériné, pra késhtu s’ka edhe vdekje, por s’ke
edhe friké nga kjo vdekje gé dikur ajo do na trokas
né pragun e jetés soné. Atéheré, pse té kemi friké
nga kjo vdekje?

Ta konkretizojmé me disa rreshta qé poeti ka
shkruar te ajo poezi ku thoté se, “s’duhet té vdes
kurré!” .

“Vdekja nuk éshté vdekje

Po gé se ke kohé,

Té rréfehesh

Pérpara pasqyrés se mendjes ténde.

Pér té mos vdekur askurré
Mbille pemén ténde,

Té shenjté mbille

Né rréfyestoren e shpirtit”’.

Te poezia e poetit Kosovar Adem Zaplluzha gjen
vetveten, gjen forcén e mendimit, aty rrjedh e
kristalté fjale e shkruar me petalet e luleve
shuméngjyréshe, tingéllon si valé deti mendimi,
vargu merr freskiné e erés sé malit e gatuhet me

10

brumin e pjalmit té peméve, dégjohen cicérima
zogjsh né fluturim, e mbi té gjitha ka dashuri
njerézore me rrénjé te atdheu, te vendlindja,poezi
fosforeshente me rrénjé te kocka e veté poetit. A na
lejohet té themi se: Poetét s’kané vdekje?! Gjykimin
béheni veté ju lexues nése kemi té drejté apo jo pér
kéto fjalé zemre qé po themi pér poetin Kosovar.

Xhevahir Cirongu, publicist,poet, shkrimtar
Durrés, Gusht 2014.

Fluturojné zogjté e verbér
Cikli i paré

DIMRI SIVJET ISHTE TEPER |
ACARTE

Nga degét e brymta té mjegullave.
Pér cdo dité e mé shumé,
Dimri po i shkelé rrugét tona.

Po shkojné zogjté?

Njé dité do mbesim

Si drurét e vetmuar né mal.
Vetém erérat mund té fshihen
Népér zgérbonja lisash té tharé.

Dimri sivjet ishte tepér i acarté
Njé murrlan i gmendur;

| shkuli trungjet e lisave
Shkundi edhe gurté

Népér brigjet e durimit njerézor.

Po shkojné, na ikén miqté
Ndoshta tani jané diku larg,
Népér udhét e pértejmes

Nuk metén as qyget e zeza

Njé nga njé po na largohen zogjté.

15

TA NDJEJME EKZISTENCEN
FJALES

Sa heré qé deshén té parét e mi
Népér xhepat e erés,

E gjetén vetveten.

Thoné se kur nuk kishin gruré

Neé copa rrasash gatuanin dashuriné.

Késhtu mésuam nga gjyshérit
Ta ndjejmé ekzistencén e fjalés,
Nuk ishte aq lehté

Té kapércehet pértej vetvetes.

Por ne e bémé té pamundurén
Dhe arritém majat e yjeve,
Mbérrimé deri atje

Ku rriten gurté e kristalté.

Nuk na u deshté shumé kohé
Mésuam shpejt,

Dhe nga ne mésuan té tjerét
Se si rruhet dhe ndizet zjarri.

Pak ishim mé ndryshe
Nuk di as veté se si ishim,
Por té tjerét na pagézuan barbar.

16

2.

Nuk ishte koha e mbylljes sé dyerve,
Sepse ata gé mbyllen

Jané té gjykuar.

Té mos e shohin kurré dritén!

Ne pakéz tepruam me mirésiné toné
| hapém edhe dritaret,

Pa menduar

Se ujgérve u mjafton

Vetém njé plasaritje e murit.

17

KETO MOTRA BINJAKE TE
LEVIZIJEVE

Ecjet jané té cuditshme
Diné se ku dhe kur mbérrin,
Sa mbyll e cel syté

Arrin cakun e duhur.

As kur bie shi nuk ndalen

Njé lévizje e paimagjinueshme,
Kalon prej njé ane té rrugés

Deri né anén tjetér té mendimeve.

Njerézit dhe gjérat lévizin si hijet

Nuk ndalen askurrég,

Edhe nése i mbérrin caget e té mundshmes
Sérish vazhdon

Po ajo lévizje né vetvete.

Késhtu i kané ecjet

Kéto motra binjake té lévizjeve,
Ecin e nuk ndalen kurré.

Edhe kur mbérrin né cak

Sérish rifillojné njé ecje tjetér.

18

SONTE PO BENE SHUME ACAR

Jemi shumé larg njéri-tjetrit,

Kurse duart e mia

Edhe mé larg.

Vetém njé shkrepje syri mé mjafton

Q¢ t’1 z& né ikje e sipér castet e humbura.

Sonte po béné shumé acar,

Kjo pranveré po ma mérdhin gjakun.

Kur ishe ti me mua

Dimri ishte shumé mé i mirg,

Mes nesh géndronte ngrohtésia e dhomés.

Tani jemi me gindra vite larg

Udhét deri te ti moj mike,

Nuk duken askund..!

Mé duket se gé té dy ne né kéto caste
Kemi mbetur pa éndrra.

Ku je né cilat porta té trokas?
Kétu né kété metropol

Gjithmoné jané té mbyllura dyert.
Njerézit jané té ftohté

Pérngjajné me kallkanét

E dimrave té acarté té Ballkanit.

TE LUTEM ME SHKRUAJ NJE LETER

Mé shkruaj njé letér

Té thjeshté njerézore,

Letra e cila lexohet

Me shpirt dhe zemér.

Nuk mé duhen piképyetjet
As piké cuditéset e gmendura.

Mé shkruaj njé letér

Ku nuk dégjohet britma e Othellos;
Le té jeté me ngjyré meneksheje
Po me até ngjyré

Qé i pérngjan dashurisé ténde.

Nuk mé pengojné aspak

Gabimet e tua ortografike,

Uné kam nevojé pér fjalét gé ledhatojné
Pika dhe piképresja shpejté zhduken
Kur fjalét maten me zemér.

Thoné se presja e ka shpétuar kokén
E njé té dénuarit;

Ama, ne nuk jemi mbretér satrapé
Q& té japim urdhra

Ose té pranojmé pekule.

20

Thjesht jemi njeréz,

QEé jetojmé prej njé gabimi né tjetrin.
Té lutem!

Mé shkruaj njé letér,

Por jo me piképyetje

Vec¢ me zemrén ténde té brishté.

21

KUR TE PUSHOJNE TE RESHURAT

Dicka nuk éshté né rregull me té reshurat
Po bien shirat e kaltér...!

Po bien edhe stinét

Si flokét e té moshuarve

Qime pas gimes po képuten ditét.

Njé fjalé prej tunxhi

Mé léshohet mbi koké,

Dikush sérish i hapi portat e shirave.
E ata nuk mejné me oré té téra

Po bien si zogjté e trenté

Né pérparésen e agimit.

Jam lodhur pak si shumé

Po mé ngufat frymémarrja,

Kéto gjethe té zverdhura po ikin sonte
Si zogjté shtegtaré po largohen

Népér kujtimet e brishta té mjegullave.

Vetém edhe sonte duhet

Ta durojmé stoikisht,

Kété kakofoni mbi ullukét e vjetér
Nesér né méngjes shohim e béjmé.
Kur té pushojné té reshurat

Do i léshojmé méllenjat té fluturojné
Hapésirés sé paané té giellit.

22

PERTEJ GJELBERIMIT TE BREGUT

Pas pak casteve dita e sotme

S’do t€ jeté mé sot,

Por njé tjetér dité

Do ikén né njé tjetér kohé

Si sandalet e njeriut gé i shkelte detet.

As ti e as té tjerét tok me mua
S’do kemi kohé,

Ta pérjetojmé fundosjen e dités
Né gotén e dehur té kafenesé
Po ngjan pérmbytja e madhe.

Prej asaj ane té pérgjumur té detit

Ishujt po na shikojné né njé ményré habitore;
Mbrémé aq shumé hingélloi

Rrjeta e peshkataréve

Sa qé meduzat e kaltra i zuri paniku.

Vetém zéri i njé varke té vetmuar

Dégjohet si vaji i detit,

Dénesnin edhe dallgét né damarét e kripés
Pértej gjelbérimit té bregut.

Etja ishte e madhe

Sa gé i kafshonte kokrrat e brishta té kripés.

JASHTE PO FRYNE NJE ACAR | ZI

Pér cudi

Sonte dégjohet gjéma,

Né dhomén time me dritare
Pa xhamal!

Njé mur i djersitur

Si ujku i térbuar,

E ka hapur gojén dhe gjoksin

Don té mé pérpijé si dritaret e dehura.

Jashté po fryn njé acar i zi
Njé shi monoton,
S’ka gjasa té ndalet né kéto caste.

Deri né toké

Kané zbritur mjegullat,

Edhe sivjet

Do kemi puné me shpendét grabitgaré.

24

HAPEN EDHE DYERT E MBYLLURA

Ngjarjet ndodhin si népér filma

Me skenar té imagjinuar,

Ndodhin dhe ringjallen pas prapaskenave
Njé mbret abdikon

Kurse tjetri i mpreh dhémbét.

Si nga pérrallat biblike

Dalin né shesh merimangat

Me rrjeta té thurura;

Para gindra vjetéve

Dalin né shesh Iéndinave

Personazhet e mendjeve té sémura

Dhe bredhin rrugéve qorre si kardinalét.

Né gytetin tim ka pakéz hije

E mé shumé fjalé.

Qepenat e dyganeve rrapéllojné e kércasin
Hapen edhe dyert e mbyllura

Me dryna té réndé,

Lagja pakéz mé ndryshe

Sot po e ndjen frymémarrjen e sé nesérmes.

NJEHERE NE MAJE TE NJE PLEPI

Ne patém shumé éndrra né jeté
| pamé gjérat,
Ashtu si¢ na pélgente vetém neve.

Ditét tona i pérngjanin stuhive,
Kurse netét
Mbetén pa kurrfaré emri.

Njéheré né maje té plepit
Mbollém njé pemé
Lulet celén mes dy stinéve.

Askush nuk e dallonte mé
Se kur ishte dimér
E kur vapa shkrinte gurin.

Pema vinte duke lulézuar
Disa lloje lulesh,
Népér lagje té vetmuara galopuan degét.

Kur papritmas njé dité ato lloje té luleve
U shndérruan né lisa,
Dhe né fund té vrapit stinét i zhdukén!

26

PER NJE VRAP TE TILLE

Mé kujtohet kur mé thoshte im at’
Biro! Vrapo pas éndrrave tua
Vrapo...

Nése ndalesh né rrugétimin ténd
Té zihet fryma.

Pér njé vrap té tillé

Nuk ke nevojé pér rregulla gramatikore;
Nuk té duhen thonjézat

Me i tregua génjeshtrat e erés,

As piképyetjet e furtunave

Té gjithé ne u besojmé éndrrave.

Njeriu ve¢ duhet me i zgjaté duart

Dhe ja ato vijné vetg,

Vijné pa i njohur rregullat e mirésjelljes

Ti vetém prité derisa héna i pérngjan
Draprit ose pjeprit té pjekur né bostanishte
Me téré aromén e fushés do e ndjen éndrrén.

Prishtiné, 24 gershor 2014

EDHE TE DIELEN NE ORA SHTATE

Pikérisht éshté ora shtaté e méngjesit
Koha kur zgjohen éndrrat tona,

Edhe sot na thané meteorologét

Se do jeté njé mot i ndryshueshém
Me pak diell e me mé shumé shi.

Me muaj nuk po ndryshojné ditét

Ag shumé pat té reshura sivjet,

Sageé po kalben

Rrénjét e zverdhura té barishteve

Mé duket se shirat e tepruan me kéta lot.

Akoma nuk ndalen

Po bien edhe meteorét,

Njé nga njé po bien éndrrat
Po fundosen né harresé si peréndit e Olimpit
Cfaré té béjé me duart e mia?!

Edhe té dielén né ora shtaté

Ky shi i mérzitshém,

Po e shgetéson kambanén

Asnjé péllumb i bardhé nuk zbriti

Né éndrrén e ringjallur t&¢ kambanores.

28

RRINE ULUR PERENDITE PAGANE

Fare pa nguruar i them dimrit
Béhu pranverg,

Se vetém atéheré

Eshtrat e mi té lodhur lulézojné
Shpirtin e bardhé té zambakéve.

Ky qytet i im antik

Né cdo stiné té ardhur kétu,

Luan njé pjesé teatrale nga lashtésia
Né panteonin e mendjes

Rriné ulur peréndité pagan.

Kétu ka njeréz me shumé déshira
Dikush i do dimrat e acarté
Kallkanét i ka véllezér prej gjaku
Kurse pér stinét e tjera

Askurré nuk e gané kokén

Lumébardhi éshté pérheré i pérgjumur
Ka aqg shumé sklepa népér sy,

Sageé kur e zgjon kéndesi

| lagjes sé Kojrrilave

Me oré té téra kacafytet me pasqyrén.

BEJNE DASME NETEVE TE VONA

Né brendiné e thellé té njé shporte
Me dredhéza

Rriné edhe mendimet.

Rriné si thellésité e rrénjéve

Té luleshpatés,

Mijegullat e zeza doré pér dore
Zbresin me shirat idhnak.

Zbresin mbi ullukét e cative
Té vetmuara,

Népér ato kulme

Ku asnjeri nuk banon.
Vetém lakurigét e natés
Béjné dasmé netéve té vona.

Edhe erérat vijné kéndej pari
Vijné dhe i shkulin pemét,
Népér kajsishte

Dhe né fund té fshatit

Ulen me barinjté

E llafosen pér motet e liga.

Mé kujtohet

Kur erdhén té huajt,

Njeréz gé nuk i ngjanin njerézve.

E kishin aqg té madhe lakminé,

Sageé c¢do lecké e 1éné

Mbi gardhet e arave tona sa ora zhdukej.

E MOS ARDHSHIN ME ASNJEHERE

Tani mé nuk mé kujtohet
Ata gé erdhén dje,

A thua vallé ishin njeréz
Ose hije té tejdukshme
Té& hijeve té tyre morbide.

Por, ata erdhén,

E mos ardhshin mé asnjéheré!
Nuk ishin as njeréz

E as hije té tejdukshme,

Ishin disa krijesa asnjanése
Pa kurrfaré yndyre.

Erdhén nga disa maja té gmendura

la behén me njé kryq gesharak:
Dukeshin si gogol fushe

Me ato opinga prej druri,

Pér nga ndjenjat njerézore

Pérngjanin me drurét e dimrave té acarta.

BEHU | URTE BIRI IM

Béhu i urté biri im

AqQ i urté,

Sa gé mund ta kalosh lumin
Pa i lagur kémbét.

Zgjati duart deri te parzma e erés
Pérgafoje vetminé e qgiellit,
Pastaj zbrit né toké

Dhe bisedo

Me shushurimén e gjetheve.

Urtia nuk éshté né moshé
E as né koké,

Ajo fitohet duke gjurmuar
Népér shpirtra té njerézve
Dhe népér libra té vjetér.

Béhu i urté biri im!

Sageé nga urtésia e jote

Té& mos lindin vetém fjalét,
Por malet dhe drurét

Q& ecin kah e nesérmja.

PER TE MOS VDEKUR ASKURRE

Vdekja nuk éshté vdekje

Po gé se ke kohé,

Té rréfehesh

Pérpara pasqyrés se mendjes ténde.

Hidhe shikimin e mendimit
Prapa shpine...,

Dhe shiko se sa heré

E ujite pemén e mbjellé.

Né jeté cdo gjé vdes

Ashtu si¢ ka lindur,

Si druri lakuriq

Vdes né njé éndérr té vetme.

Pér té mos vdekur askurré
Mbille pemén ténde,

Té shenjté mbille

Né rréfyestoren e shpirtit.

FLUTURIMET E ZOGJVE TE
HEKURT

Té kam paré se si i pikturoje lulet
Né fustanin ténd té kug,

| pikturoje

Ashtu sic i pikturonte murrlani
Gjethet e zverdhura té njé vjeshte.

Nuk di cila stiné ishte prané teje
Pranvera e hershme,

Ose dimri i vonshém

Mbase qé té dyja stinét

E kishin zéné ngushté njéra-tjetrén.

Binte njé boré e cuditshme

Nuk ishte as e bardhé e as e verdhg;
Bora me ngjyré asnjanése

Ethshém trokite

Népér eshtrat e thyer té kohés.

Ne ishim né pritje e sipér

Prisnin fluturimet e avionéve té shpreseés.
Qielli ishte tejet i ngrysur

Por kurrsesi té ndalen,

E si mund té ndaleshin gézimet e cative
Qé i pritnin me padurim

Fluturimet e zogjve té hekurt.

AQ SHUME NDRICOJNE SYTEE TU

Nuk dua gé sonte askush

T& troket né derén time,

As era nuk guxon té rrapélloj
Cmendurisht

Ashtu sic rrapéllonte heréve té tjera.

Kjo naté vetém neve na pérket
Nése troket era,

Do ja thyej té dy brirét

Sonte vetém uné e ti.

E dashur,

E kemi né dispozicion kété naté!

Nuk kemi nevojé pér asnjé trekéndésh
Asgjé nuk na duhet,

Pérvec drités sé zbehté té hénés.
Asgjé tjetér,

Ag shumé ndrigojné syté e tu

Sa gé po e shndriné téré dynjané.

FLUTUROJNE ZOGJTE E VERBER

Kétu te ne netét

Si té ¢cmendura kélthasin;

Qiellit t¢ mjegulluar

Fluturojné zogjté e verbér.

Nuk ndalen as ulérimat e ujgérve

Me shekuj ishim té huaj,

Neépér vatrat tona

E netéve té vona zhdukeshim si hijet.

Kurse méngjeseve herét

Kur na zgjonin kéndesat,

Ne vec Kishim nisur té plakemi

Na lodhnin deri né alivanosje.

Zérat e shthurura té korbave apokaliptik
Mbi catité e dergjura

Nuk fluturonin mé péllumbat.

Megjithaté nuk u ndalém asnjéheré
Né kthetrat e kohés,

Kérkonim dritén e shpétimit.

Ishim ndoshta té parét

Qé i besuam drités,

Njé tunel i largét diku pértej mendjes
Na prite me njé kandil té ndezur.

DHE U RRITEM SI LISAT NE STUHI

Na u rreshké lékura e regjur
Né vend té jastékut
Shtronim guré,

Si lisat u rritém né stuhi
Diellin e patém sa afér

Po ag edhe larg atdheut.

Kur ktheheshim né vatér
Ktheheshim

Mbéshtetur pér kondakun e thyer.
Nuk ishim mé pér asnjé puné
Neépér llogore trishtimesh

| IEmé peng gjymtyrét.

Ishim ushtarg,

As veté mé nuk dimé se té kujt

Prej njé lufte

Shkonim né njé tjetér lufté.

Té huajve u dhamé gjeneral e kardinal
Kurse ne mbetém

Si fakir sokakéve té dynjase.

Népér dynja shérbyem

Si ushtaré té grekut dhe té turkut;
BE&meé roje nderi

Pér kufoma bastardésh

Dhe u rritém si lisat né stuhi
Duke i I&né eshtrat

Pér ata

Qé& na i vrisnin fémijét.

Népér xhamat e kujtesés
Cikli i dyté

VERIU DOLI NGA BINARET E
VERBER

Njeriu pérheré ndjen

Se dikush i huaj pérdhunshém,

Banon né shpirtin e tij

Sa heré gé troket shiu né xhamat e kujtesés
Pranvera zgjohet nga gjumi diméror.

| téré qyteti duket disi pak mé ndryshe
Se vendlindja e Uliksit;

Vetém genté endacak

| njohin huget e banorét e vjetér
Kurse dimrat egér

Né ¢cdo kohé i ndérrojné gézofét.

Nuk di se c¢faré stine ishte dje

Por sot népér zgérbonja lisash,

Po férshéllen si e gmendur vjeshta

Veriu doli nga binarét e verbér

Itineraret e trenave pésuan metamorfozé.

LUMI NE EKSTAZE | KISHTE PERPIRE

Era mbrémé artikulonte

Disa zéra té panjohura deri mé sot,
Té cilit dukeshin

Si zérat e largéta té jashtétokésoréve.

Si deti i verbér uturinte gielli

Njé mal gjigand kishte réné né dy gjunjé;
Dhe i vajtonte me ngashérim

Fatet deveve té ngordhura

Shiu i egér nuk prante mbi catité.

Dikur voné pas mesnatés,

Kur filluan té na mungonin shpresat
Mes kolonadave

| dégjuam té lehurat e yjeve.
S’pushonin as meteorét me bisht

Njé toreador né arené

Aktin e paré e pérfundoi me vetévrasje.

Era mbrémé pa dashje gjendej

Né anén tjetér té rrugés dhe déneste,
Askush nuk vinte kéndej

Ama as nuk kishte

Se si té kaloj andej urés

Lumi né ekstazé i kishte pérpiré

Té gjitha urat e drunjta té Lumébardhit.

TE CARAT E NGRIRA | SHTRINE
DUART

NéEpér muret e ngrira

Dhe té cara,

Vetém data hyrjesh

Kurse daljet né té shumtén e rasteve
Ngecin té ngrira né ajér.

Dora e preré

S’ mund té shkruaj mé asnjé datg;
Daljet jané té pamundshme
Vetém arkivolet kapércejné
Korridoreve té ngushta kokulur
Dhe nuk bézajné asnjé fjalé.

Népér ato dhoma ku nuk shénohen
Datat e daljeve

Disi ka njé zbrazéti té tunxhté.

T& carat e ngrira i shtriné duart

| shtriné kah zbrazétit e shurdhéta.

Kétu né kéto dhoma té akullta

Mund té hyj njeriu né ¢do kohé,

Kurse daljet jané si mallkimet

Asnjé deré nuk ekziston kéndej pari
Nga e cila mund té del njeriu

| shéndosh prej mendjes nga ky trishtim.

PREJ TE BURGOSURVE ANONIM

Mé théné kétu nuk ka
Dhoma té sheshta,

Nése hyn

Mos kérko té dalésh jashté.

Nga kéto dritare té akullta
Fluturojné vetém copéra givuresh,
Té gdhendur

Prej té burgosurve anonim.

Ka raste kur mund té dalin
Vetém bubuzhelét,

Dhe minjté e gjirizeve

Por njerézit asnjéheré nuk dolén.

Kétu je i sigurt

ME théné..!

Asgjé nuk del nga kéto porta
As z€ri kryengrités i njeriut.

LOJA

Sapo pérfundon njé lojé

Fillon tjetra

Njé njeri i vogél lind,

Kurse i madhi pérfundon

Né ingranazhet e pérditshmérisé.

Nése né lindje bie shi

Né peréndimin e egér

Era i shkulé nga rrénja kaktuset,
Zéri i shkretétirés mbytet

Mes dy intervaleve té erés.

Kurse né jugun e ngrohté

Koralet lozin njé valle té vjetér ballkanike;

Nuk ndalen as peréndité pagan
Lozin njerézit dhe erérat

Vallen e vjetér népér teatrot e Olimpit.

Prishting,25 gershor 2014

47



ADEM ZAPLLUZHA

MBANTE NEN SQETULL HIJEN
E VDEKJES

Né hapésirén e pérhirté

Galopojné katér kuaj té padukshém;
Nga shpirti i mykur i gjetheve

Fryné njé eré e kalbur dhe kundérmuese.

NEpér rrugét e qytetit fantazmé
Megjithaté kalérojné,
Cmendurisht galopojné

Katér hije té zeza

Té kalorésve té ngurté.

Dita e sotme pér ¢udi

Paska njé shije té hidhur pelini,
Nga té katér anét e botés
Duken se jané cmendur erérat.

Lagjet genkan strukur né vetvete,
Dhe rriné té turpéruara

Nepér té carat e mureve

Dalin merimangat e zeza.

Singadheuizi

Mbi njé kalé té bardhé,
Njé hije e zezé morbide
Sheshazi galopon rrugéve.

2.

Njerézit e stepur dhe té ngriré
Shikojné imazhet,

Qé mbiné nga lagéshtia e tokés
Furtuna Iéshoi né ajér shigjetén e paré.

Népér tym té ndotur
Si do hije morbide
Mbetén vragat e dhembjes.

Posa e ktheva kokén

Njé tjetér kalorés

Me njé shpaté té zjarrté
Shkelte mbi urén e kalldrémté.

Lumi i ndryshkur kollitej si mali
Nga njé galop i paparé,
Nga shpirti i lashtésisé
Shkuleshin kalldrémet.

Mu ashtu sic thoné legjendat
U hap parzma e tokés,

Mbiu njé tjetér kalorési
Edhe mé i zi se sterra.

3.

Po ai kalorés i zi

Mbante né dorén e djathté

Peshoren e trishtimit.

Era e shkulur nga degét e rrapit

| mate dhembjet e pamatura deri mé sot.

| katérti kalorés

Mbante nén sgetull

Hjen e vdekjes sé dités

Dhe galoponte rrugéve qorre.

Si népér disa éndrra té verbéta

Né kolona té zgjatura,

Rréshqite bishti i gjarprit me zile

Nuk ndaleshin imazhet e zvarranikéve.

Turma njerézish té frikésuar
Pritnin kalorésin e pesté!

SA QE NE PASQYRE NUK E
NJOHIN VETVETEN

Voné kuptova

Se né fshatin tim si shpresat
Rriten drurét melankolik;

Edhe gjelbérimin e pérfshin

Njé lloj ekstaze

Q& mbiné vetém né vendin toné.

Lulet nuk ngjajné me ato lule
Qe rriten fushave,

Ose népér saksi artificiale
Cdo gjé kétu mbiné

Nga shpirti i virgjér i tokés.

Edhe njerézit jané té tillé

Sa shumé ngjajné

Me njéri-tjetrin,

Kur i humbin kapelat

Sa gé né pasqyre nuk e njohin vetveten.

Secili prej tyre

Mbané nga njé lule té verbér né dorég,
Ngopen vetém me aromé bari

Kurse né vjeshtén e voné

Kur i1 shkundin frytet

| pérngjajné dimrit qé pret te malet.

NGJAJINE ME LEJLEKET E BARDHE

Stinét né qytetin tim

Jané té zbrazéta si njerézit,
Pa kurrfaré logjike

Bredhin rrugéve té vetmuara.

Bredhin me nga njé gese plastike
Né dorén e majté,

Kurse té djathtén e konsiderojné
Kinse éshté dora e shenjté.

Jetojné ose mé miré me théné,
Bashkéjetojné

Me disa doke té vjetra pagane
Ngjajné me zogjté shtegtaré.

Asnjéheré nuk i mbathin

Qé té dy képucét,

| shohim shétitoreve

Me njé képuce té kaltér dhe blu.

Kané disa doke té pércudnuara
Kur ndalen té pushojné,

Ngjajné me lejlekét e bardhé
Qéndrojné vetém né njérén kémbé.

SERISH NUK NDALEN ERERAT

Njerézit nuk mé kuptojné
Askush nuk mé kupton e dashur;
Mua mé dhemb gjoksi

Si njé mur i caré oshtiné

Njé gjémé né brendiné time.

Lisat rriné me degé té varura

Nga kujtesa e druréve pikon rréshira
Pikojné...

Edhe pikéllimet e gjelbérimit

Njé nga njé bien né toké

Gjethet e zverdhura té njé stine.

Jashté mureve té oborrit

Sérish nuk ndalen erérat

Po fryné disa stuhi té bezdisshme.
Stinét jané té ngarkuara

Me ploté pikéllim,

Mezi po presin

Qé ky dimér té abortoj dhembjen.

NE SHPIRTIN E SOFRES SE
SHTERZUAR

Sonte krygi im asnjanés

E paska humbur rrugén,
Neé éndrrén e vet

E ka humbur

Dhe si i babézituri troket
Népér té carat e kujtimeve.

Né kété darké té fundit

Dikush po e hané bukén e hidhur,
Pas shpinés sé njé njeriu

Gjuan me shikime vrastare.

Lugét e ndryshkura i tjerrin fjalét
E théna dhe té pathéna,

Njé dyshim rri pezull

Né ajrin e dyllté té mbrémijes.

Shpirti i sofrés sé shtérzuar
Hingéllon si pjatat e palara,
Njé njeri

Sonte do udhétoj diku larg.

Do udhétoj aq larg

Sa gé do kthehet pas dymijé vjetéve!

Do kthehet

| ngarkuar me té gjitha mékatet njerézore.

TE DEHURIT ME MALLENGJIM
KENDOJNE

Kjo naté e ngarkuar me melankoli

Me xhelozi e shkund fustanin e hénés,
Neé gjoksin e saj té vogél

| shoh té carat e pashérueshme té dités.

Népér ballin e rrudhosur té viteve
Rrjedhin lumenjté e trenté,

Rrjedh njé histori e téré

Asgjé té re nuk ndodh né kéto caste.

Vetém zéri i sémuré i méshteknés
Sé shartuar,

Dégjohet si njé uturimé mali

Pak mé larg kajsishtave gajné zogjté.

Héna si njé drapér i ndryshkur
Pushon mbi gafén e njé rrapi,
Yjet bredharak

Enden népér lagjet e evgjitéve.

Sonte kétu askush nuk gané
Té dehurit,

Me malléngjim kéndojné
Njé elegji té vjetér qytetare.

NGA LARG DUKESHIN SI BRIRE
DRERI

Né njé méngjes té hershém

Pa i dégjuar zérat e para té gjelave;
Fqinjét e mi braktisén shtépiné
Dhe si lejlekét e verbér

E morén dynjané né sy.

Njé naté mé paré

Néna e madhe i shiti byzylykét,
Dhe unazén e heshtjes vajzérore
Ashtu né heshtje

Si¢ jetuan

Ikén né njé méngjes té hershém.

Kurré mé asnjé letér nuk erdhi
Né adresén e vjetér

Té lagjes soné,

Dyert e mbyllura me shtaté dryna
Nga larg dukeshin si briré dreri.

Me vitet té téra askush nuk trokiti
Né pérmallimin e drurit,

Era lakurige pér cdo méngjes
Qante me genin endacak té lagjes.
Qante me ngashérim

Tok me portat e mbyllura.

NUK ME LE KOT TE PRES KETE DITE

Endrra ime ti ¢do dité

| zgjaté duart,

Majave té atij mali

Ngjané me lejlekét e bardhé

Q& sérish kthehen pas éndrrave té tyre.

Endrra ime e vogél

Sa genke me déshira té médha,

Ende po i éndérron

Méngjeset e tua té pérmbytura,

Dhe zogjté e fémijérisé qé fluturuan

Me shpresa té thyera népér dhera té huaja.

Endrra ime e vogél me déshira t¢ médha
Nuk 1€ deré pa trokitur,

U bére miq me armiqté e pérbetuar

Cdo gjé ribére edhe té pamundurén

Veg ta shohésh té liré atdheun.

Endrra ime e vogél me déshira t¢ médha
Mé né fund arrite ta shijosh pemén

E fryteve té tua.

Endrra ime, shpresa ime e ujitur me vite
Té faleminderit

Nuk mé Ié kot té pres kété dité

Endrra ime e mirg.

BRENDA NESH RRITEMI EDHE NE

Brenda nesh

Diku né thellésité e damaréve,
Jeton njé burim i pashtershém.
Jeton

Si njé lévizje e pérhershmel..

Te ato lévizje

Cdo gjé ndryshon dhe rritet mes nesh;
Herét pa gdhiré agullima

Gota e zbrazét si kurdoheré

Mbushet me aromé lulesh.

Brenda nesh rriten edhe shpresat
Qé nuk njohin asnjé lloj té vdekjes,
Rriten ashtu sic rritet bari i gjelbér
Neé syrin e kaltér t&¢ méngjesit.

Brenda nesh rriten déshirat e shpresat
Rriten edhe parathéniet e théna,

Dhe ato gé nuk u thané asnjéheré
Brenda nesh rritemi edhe ne.

KY POET | MADH | VENDIT TIM

Kur i kam mbi tavolinén

Time té punés

Poezité e poetit Rreshpja,

Mé besoni miqté e mi

Ndjehem shumé mé miré si njeri.

Mé ledhaton njé doré engjélli
Dicka e padukshme,

M’i lehtéson vuajtjet e jetés
Dhe shoh poetin Frederik

Si njé gjigand

I cili kurré nuk u gjunjézua.

Ishte lisi qé i pérballoi furtunat
Mé té cmendura té maleve té egra.
Lisi i njé fisi,

Q¢ s’1 doli pérballé asnjé€ Zot

Ta gjunjézojé até burré té madh.

Eci si Krishti népér plagét e veta
Dhe vuajtjet e jetés,

Eci deri né asgjésim

Por kurré nuk u gjunjézua

Ky poet i madh i vendit tim.

PREJ PJESES TENDE TE VOGEL

Nése né dorén ténde
Mban njé gjysmé molle
Mos e ha veté,

Shikoi syté e erés

Se sa jané té uritura.

Jepja njé pjesé

Prej pjesés ténde té vogél,
Ashti si¢ ta dhuron ty shiu
Shpirtin e padukshém té ozonit.

Mbaj mend mos mbaj

As té ligén mé té vogél

Vetém pér vete,

Ndaje me miqté

Dhe mes migve té njohur e té panjohur.

Secili le ta keté

Njé pjesé shumé té vockél,

Nga trishtimi yt

Né té kundértén, mendo miré se kush je?!

PASTAJ PA HUMBUR KOHE

Era pikturon né vjeshté
Peizazhin e pikélluar té stinés,
Kurse né dimér

Fundoset si varka e thyer

Né shpirtin e ngurté té acarit.

Kur arrin té afrohet

Prané buzéve té njoma té barit

Ulet kémbékryq;

Ulet né krye té luadhit

Kuvendon me korin e bretkosave,

Si dhe me ndonjé karkalec

Qé férshéllen melodiné e shiut né pranvereé.

Pastaj pa humbur kohé

Huazon nga ngjyrat e ylberit,
Spektrin imagjinar

E té gjitha llojeve té gjelbérimit,
Dhe me brushén e mishté té erés

| shéron

Ngjyrat e zjarrta té rrezeve té hénés.

EDHE MESHTEKNA E DEHUR
KENDON

Prapa kétyre perdeve té hirta

Kotet njé pyll i dendur me lisa té pérgjumur;
Njé kor i téré mbretéror

| vé né gjumé

Gjethet e képutura té trishtimit.

Njé zog i vetmuar si mallkimi

| njé njeriut t& humbur,

Qan mbi njé lis té pikélluar

Qajné edhe mjegullat

Fatin e shirave

Cdo gjé sonte ngjané me lotét e erés.

Né brendiné zgérbonjés sé lisit
Méllenjat e kuge,

Po e hedhin njé valle té lashté

Vallja e cila ngjan me peréndit pagane
Me shekuj i mbané té kycura

Yjet né giell.

Sonte né kéto caste solemne

Edhe méshtekna e dehur kéndon,
Kéndojné gjethet njé kéngé arkaike
Pér lashtésiné e rrénjéve

Q& me padurim presin rritén e lumit.

NEPER XHAMAT E KUJTESES

Para sysh mé shtrihen si dallgét
Imazhet asnjanése té ngjyrave,
Njé ylber i pérhitur

Neé éndrrén e mbrémshme

| kishte harruar té gjitha ngjyrat.

Njé shi i gmendur imcak

Po troket sonte

Népér xhamat e kujtesés.

Po troket cmendurisht

Po troket

Né kornizén e harruar té mbrémjes.

Shikoj pértej dritares

Shiu s’paska té ndalur sonte,
Njé doré e uruar

Pas gindra viteve

| zgjoi ullukét e fjetur.

Sérish shiu nuk ka té ndalur

Vrapon si i gmendur rrugéve té fémijérisé;
Vrapon e nuk di té ndalet

Nga shpirti i ullukéve

Ka zéné e po pikon trishtimi.

SERISH NJE VRAP | DEHUR

Vrapoj népér stuhi

Koha nuk mbaron,

Vrapoj ledheve té erés

Hapi im askund nuk pérfundon.

Sérish njé vrap i dehur

Nuk ndalet né asnjé suké a boké,
Vrapon njeriu deri né asgjésim
Vrapon nén ujé dhe vrapon mbi tokeé.

Njé vrap né hapésiré

Tjetri pérfundon diku né horizont,
Ecén njerézimi pérpara vrapon

Si zogu i shenjté népér giell hulumton.

Prishtiné, 26 gershor 2014

ASNJE ZE NJERIU S’LESHOJNE
MURET

Né njé kohé té ligé

Peizazhet e zhveshura deri né asht;
Nga barku i hidhur i tokés
Rilindin si pemét.

Shirat i ndryshojné itineraret
Ngjajné me trenat e ¢gmendur,
Kané dalé té rrugétojné

Por nuk diné se pér ku jané nisur.

Disa stérkala té vogla si mizat e kuge
Ngjiten népér xhamat e mendimeve,
Né brendiné e dhomés rritet acari
Kurse jashté mureve djersiten pemét.

Njé flutur e verdhé troket
Cmendurisht troket né portat e erés,
Askush pértej atyre dyerve té rénda
Asnjé z€ njeriu s’léshojné muret.

SA SHUME NGJAJNE ME TE ZOTETE
SHTEPISE

Jam i zbrazét dhe i tejdukshém sonte
Né kété hapésiré lakurige,

Duart e mia prekin ajrin e acarté

| ngacmojné gjymtyrét e mjegullave.

Jashté mureve té shpirtit tim
Pérpélitet njé sterré e mérzitshme,
S’ka njeri t€ gjall€ kétu

Askush nuk i hapé dyert e mbyllura.

Dryni i shurdhét me muaj po dénesé
Dénesin edhe parmakét e ndryshkur,
Ky shi i hidhur i késaj vjeshte
Mbase nuk paska té ndalur.

Népér ullukét e cative té rrénuara

Ka kohé qgé nuk fluturojné kanjushat,
Paskan ikur edhe kéta zogj shtegtaré

Sa shumé ngjajné me té zotét e shtépisé.

DHE RIBENIN NJEREZ PREJ PEMEVE

Deshén té mé ribéjné nga njé copé deltine
Mendja ime gante si njé kalama,

Nga pemén e fémijérisé

Kané zéné e po shkunden

Frytet e njé tjetér stine té egér.

Cfaré nuk deshén té rib&jné njerézit
Nga duart e kallamishteve,
Curgonte frika

Njé z& i largét sérish gante né mua.

Prapa shine

Vrapuan disa kalorés té ¢mendur,
Prapa tyre si népér éndrra té liga
Galopuan edhe kalldrémet e zhveshura.

Até dité té bekuar

Hyjnorét kishin zbritur né toké,
Pér té ribéré njeréz

Prej degéve té peméve shterpe.

Nga té gjitha anét e hapésirés
Shkrepnin vetétimat,

Dhe nén hijet e plepave

Ua véné flakén guréve té€ murrmé.

As zjarret s’kané t€ pushuar
Thua se po digjet Roma,
Disa piroman

Me nga njé pishtar né doré
Bredhin rrugéve qorre.

Bredhin me shpresa té pashpresé

Kinse do e rib&jné njé tjetér zjarr;

Pér njerézimin

Qé ka mbetur peng hapave té mjegullave.

NEPER PASQYRAT E DIMRAVE TE
ACARTE

Pér cdo dité takoj njeréz

Té humbur si zogjté

Druré duke rendur pa itinerar.
Qé ngjajné me trenat e harruar
Népér stacione té braktisura.

Kalojné rrugéve qorre

Duke ribéré prej éndrrave duar lisash;
Ecin té shthurur si pemét

Kur i z& bryma marrin frymé ngadalé
Dhe bashkéjetojné me shirat e mykté.

Kur takohen me vetveten

Népér pasqgyrat e dimrave té acarté,

I gjejné relievet e oksiduar nga lagéshtit
Dhe nga kornizat e té ftohtit

| zbresin né toké ikonat e vetmuara.

PORTAT QE NUK HAPEN E AS NUK
MBYLLEN

Kjo rrugé e gjaté

Ku njerézit i shpalosin zarfet e kaltra;
Sa shumeé po i pérngjané

Atyre rrugéve té lagshta té fémijérisé.
Sa shumé po i pérngjan

Letrave té shkruara netéve té vona.

Mé duket se atéheré ishin

Disa kohéra té tjera,

Tepér té liga ku njerézit

Pér njé fjalé goje zhdukeshin,

NEpér rrugét e zeza

Qé na gonin népér udhét qorre

Dhe asnjéheré mé nuk na ktheheshin burrat.

Shtépité na mbeteshin té boshatisura
Té acarta,

Si dimrat e egér té Ballkanit
Ngjanin gogoléve té fushave.

Nuk kishte njeri gé trokite né portat
Té cilat nuk hapeshin,

As nga brenda

E as nuk mbylleshin nga jashté.

| kapércyem té gjitha rrugét e zbrazéta
Edhe ne i pérngjanim

Zbrazétise sé errét,

Por nuk i ndalém dot ecjet

Dhe sot né kété moshé té treté
Pérjetojmé singerisht pérjetojné
Ribérjen toné si njerézit e tjeré.

Pértej muranave té kujtesés
Cikli i treté

JASHTE MENDJES SE NJERIUT

Njé sofér rrumbullakét

Me dymbédhjeté lugé té drunjté,
Njeriu dhe luga e trembédhjeté
Gjuajné guré té verbér pas shpine.

Nén sofér si sterra mjaulliné

Njé mace e egér,

Bludat gostitin njé copé ashti té pazier
Nga tavani bien fijet e flokéve

Té merimangave té zeza.

Jashté mendjes sé njeriut

Furtuna thur njé kurth té pabesisé;
Ti dy heré mé pérshéndete sot
Herén e treté do e shikojmé
Vdekjen e hénés.

Sérish njé njeri i urté

U pérballé me trishtimin e golgotés;
Késaj radhe i ligu

Tradhtoi njeriun

Mbi kryqin e njé fati zuri fill fatkegésia
Njé shi i gmendur nuk pushoi mé.

Drita ¢gmendurisht hyri
Népér portat e balsamosura,
Mbas dymijé vjetéve

Njé diell i ri

Ndoshta do i kéndoj psalmet
E pa kénduara deri mé sot.

STRUKET PAS KRESHTAVE TE
LARTA

Eshté njé kohé e papérshtatshme
Dielli mé nuk lind né Lindje,

Ka marré njé tjetér udhé

Mbrémjeve té vona kthehet i lodhur.
Mbase as nuk i pélgejné

Udhétimet e trajtave té gjata!

Kur zbresin dimrat nga malet
Rrallé heré duket né horizont,
Edhe atéheré kur paragitet

Duket si kallkan me buzé té ngrira
Méngjeseve herét

Vijen me njé shall té zakonshém.

Pastaj, dikur pas dite i heq kémbét zvarré
Ashtu i lodhur dhe i ngriré

Struket pas kreshtave té larta,

Dhe pret t& nesérmen

Ose pranverén e hershme

E cila sivjet po kthehet mé shumé vonesé.

MBESHTETUR MBI SHPATULLAT E
AJRIT

Prané gepenave té shimshirét
Shoh njeréz té lodhur,
Qéndrojné né njé kémbé
Mbéshtetur mbi shpatullat e ajrit
Qéndrojné

Duke i rrotulluar syté e vegjél.

Kané njé memorie té jashtézakonshme
Ajo éshté tinézare,

Si hapat e erés

| pércjellin kalimtarét e rastit

Askush nuk u shpéton

Shikimeve té dyshimta té rrugicave.

Me oré té téra pérpigen t’1 regjistrojné
Gjurmét e padukshme

Té kalimtaréve,

Dhe Kkété e b&jné mé sé miri

| njohin té gjitha llojet e zogjve
Vetém zéri i hutinit

Ua shgetéson nga pak getésiné.

POR DICKA ESHTE E SIGURT

Pa ty pér cdo dité nga pak

Po fundosem né mjerimin tim,

Po fundosem

Si anijet e humbura né zbrazétirén e detit.

Njé héné e zbehté sonte po duket

Si njé arkivol i mavijosur,

Nuk di a éshté ky udhétimi im i paré
Ose ai i fundit pér né ferr.

Por dicka éshté e sigurt,

Se diku pas shpine na pret e pértejmja
Ajo rrugeé e gjaté e moskthimit

Qé jeton me kryqin e trishtuar té njeriut.

Pa ty po ma ngufat frymémarrjen

Kjo vjeshté e bezdisshme,

Si t’1 zgjas duart né kété dimér té vonshém
Kur dielli i ngrir€ po m’i ngriné eshtrat.

Kur zbret nga froni mbrémja e pérgjumur
E nis udhétimin e saj,

Hipur mbi njé varkeé té imagjinatés
Udhéton deri né brigjet e kaltra té detit.
Edhe njerézit kétu jané té kaltér

Té lodhur nga dielli pércllues

Struken pas éndrrave

Duke pritur té nesérmen.

PA VETEDIJE | FSHEHIN SYTE

Udhéve té qytetit shoh njeréz

Qé ecin me sy té zbrazét,

Kalojné fshehurazi

Me nga njé kapelé té shqyer né koké.

Nén disa lloje té syzeve té erréta
Pa vetédije i fshehin syté,

Prej egos sé turpéruar

Ose prej té tjeréve.

Njeréz pa emér dhe mbiemér
Shétisin metropoleve té zbrazéta,
Shétisin duke i fshehur né kujtesé
Letérnjoftimet pa adresé.

Secili prej kétyre njerézve

Kané nga njé emér anonim,

Qé nuk u duhet pér asnjéheré né jeté
Ecin trotuareve té tejdukshém

Me nga njé valixhe prej kartoni.

Bredhin ngarkuar me dhembje
Pérgjumen népér stacione té dehur,
Kohén e matin mé orét e ndalura
Kur ndjejné nevojén e pastrimit

| thérrasin té reshurat.

NEPER DEGET E THYERA TE YJEVE

Sonte gjérat po ndryshojné kaq shumé
Asgjé nuk i pérngjan imazheve té netéve,
Qé na ikén né harrese.

Bie njé mbrémje e shurdhté

Dhe té nesérmen

Ngrihet me téré zhurmén e botés pikéllimi.

Para pak casteve

Filluan képutjet e meteoréve,

Népér giellin e vraré kullojné trishtimet
Njé héné e zbehté kércen si ketri

Népér degét e thyera té yjeve

Varen duart e meteoréve me bisht.

Askush sonte nuk e njeh vetveten
Njerézit jané béré té huaj,

Tepér té huaj pér njéri - tjetrin

Aq té huaj

Sa gé i kafshojné mollét e kalbura
Ende pa réné né toké.

Farat e mykura si népér pérralla
Po i Iéshojné rrénjét

Né parzmén e tokés sé plagosur,
Ku celin sytha

Filizat e para té njé gjeneze.

82



FLUTUROJNE ZOGJTE E VERBER

PERTEJ MUREVE TE KUJTESES

Sa shumé ndryshojmé nga njéri-tjetri
Era paska njé formé njeriu,

Né c¢do lévizje té saj

Vizatohet njé hije e verdhé

Dhe portreti i shthurur i dités.

Pértej mureve té kujtesés

Njé doré e huaj i shembi urat,
Trishtimet e netéve té thikave
Mbetén kéndej lumit

Kurse éndrrat e mia béjné vetévrasje.

Sapo filluan edhe njéheré

Té kthehen sérish té reshurat

Sa shumeé shi ra sivjet?!

Mbi flokét e ullukéve té zbardhur
Zhuri i ngopur me shpirtin e lumit
Po sheh do éndrra té liga sivjet.

Po largohen edhe zogjté

E fundit shtegtar,

Po largohen népér njé itinerar asnjanés
Askush né kéto c¢aste nuk di.

Se cila éndérr do paraqgitet sonte

Nga prapaskena e sterrés.

TE NJE FUNDI TE PIKELLUAR

NEpér rrugét e gytetit

Shoh njeréz dhe kuaj té lodhur,

Shoh se si kalamenden

Té dehurit népér bankinat e pérgjumura.

Netét kétu jané té gjata

Kur zbrazen gotat e imagjinuara,
Deri né fund

Té njé fundi té pikélluar.

Hi¢ mé pak se trishtimi

Zgjaten edhe duart e njoma té peméve,
Nga ana veriore e qytetit fryné

Njé férféllizé e egér.

Lumi i gmendur nuk e ndalé gjémén
Guralecét e verdhé,

Ngjajné me peshqit e verbét

Dimrat kétu jané té paparashikueshém.

Asnjéheré njerézit nuk kuptuan
Se kah i bie veriu,

E kah jugu ku zgjohen

Nga gjumi peréndit e mermerté.

Orientimet né kété qytet

Sa ora ndryshojné kahet

| pérngjajné trekéndéshve;

Me katete té lakuara

Dhe asnjéheré

Nuk géndrojné né kémbét e veta.

| ZBRAZET PA ASNJE ENDERR

Sot éshté e shtuné

Mund té mos hash buké deri té mérkurén;
Por mos e Ié jetén té kaloj

Népér zbrazétirat e ecjeve té kaltra.

Nése nuk shkon pas éndrrave tua
Nuk di

Se népér té cilat udhé!?
Pérfundon fati yt,

| zbrazét pa asnjé éndérr.

Secili njeri

Ka nga njé péllumb té bardhé;
Neé shpirt gé i pérngjan éndrrés
Dhe éshté njé pjesé e pandashme
E ecejakeve té tija.

Sa heré qgé vrapova si fémijé

Pas éndrrave té mia,

Pérheré i takoja

Né kthesén e paré té jetés

Q& mé pérgafonte me duar té hapura.

ASKUSH NUK | SHTRIU DUART E
SHPRESES

Ishte tepér voné

Kur filluan té celin zogjté.

Njé flutur digjej rreth giriut

Héna i kishte lidhur duart pér gjoksi,
Dhe ndjehej

Tepér e dobét pér ndérhyrje.

E flutura e shkrumbuar
Mezi i nxirrte kémbét,
Nga ajo flaké

Q¢ s’pushonte s€ djeguri.

Askush nuk i shtriu duart e shpresés
Flutura dukej né pasqyré,

Si njé zog i humbur

Né gjoksin e plagosur té giellit.

Thoné se ishte koha

E zjarreve té ¢mendura!

Digjej qgielli dhe guri,

Drurét kishin réné né dy gjunjé

Dhe luteshin peréndive té tyre
Mbase as nuk kishin se kujt t’i luten.

Nga ky zjarr i pashpirt

Kishin ikur edhe peréndit;

Asnjé€ njeri s’kishte mbetur né qytet
Pérvec flakés sé verdhé.

Era pabesisht 1épinte Iékurén

E shkrumbuar té ajrit,

Mbi krahét e djegura té fluturés
Trishtueshém gante nata.

NJOH DISA NJEREZ

Njoh disa njeréz gé kané besuar
Se kurré s’do té plaken,

Sot ata té mjerét

Mbledhin népér fusha kallamesh
Hirin e ditéve té tyre.

Ecnin népér njé zjarr té verdhé
Dukeshin si peréndi té egér,

Nga syte e tyre

Pikonte rréshira e urrejtjes.
Kurse sot,

As hundét nuk munden me i fshi.

Njoh disa njeréz mendje shkurtér

Qé na shikonin prej yjeve,

Kalonin rrugéve té gytetit

Si vetétima.

Me automjete té blinduara

Kalonin si kuajt e pagjerré té errésirés.

Njoh disa njeréz té shthurur

Qé e ndérronin emrin,

Dhe mbiemrin e fisit té tyre

Ag shumeé ishin dhéné pas pekuleve
Sa qé harronin

Se kishin gené dikur njeréz.

89



ADEM ZAPLLUZHA

AKOMA PO AJO DERE E VJETER

Asgjé nuk paska ndryshuar né dhomén time
Mbi tavoliné dénesin poezité e pabotuara..!
Njé kukull e motrés,

Ende i paska té pérlotura syté

Po gané me njé malléngjim té pashuar

Pér fustanin e shqyer.

Dritaret po me ato xhama té erréta
Qé i patén vendosur pleqté,

Té mos e shohim komshiun
Népér oborr.

Ndoshta ishin kohérat

Nga pak té shthurura nga mendja,
Por ishin kohérat

Kur duhej gé ne t’i respektonim
Fjalén e shenjté té burrave.

Akoma po ajo deré e vjetér
Me dry té réndé
Dhe me doreza té ndryshkura.
Na dukeshin si bri dhish
Njé llambé e vjetér,
Ndoshta duhet ta dérgojmé né muze
| cili géndron pérballé raftit.
Ku varte néna ime ikonén e Shén Mérisé

Edhe disa gjéra té pavlera
Sillen pérreth kémbéve tona,
Dhe népér skutat

E dhomés sé vjetér

Ku gante dhe kéndonte
Fémijéria ime.

Por jané shumé té vliefshme

Ato cikérrime,

| duamé pamasé

Sepse na shogéronin

Né skamjen toné kur buka na dukej
Si libri i shenjté.

ASHTU SIC | ZGJOJME NE SOT

Mé kujtohet kur na pate théné

Se tréndafilat nuk mbiné pérheré,
Né gjoksin ténd

Lulet i celin dhe i mbyllin petalet
Vetém kur u vjen atyre koha.

Tani ¢do fjalé ténde e kam té qarté
Po i kuptoj parathéniet
E casteve gé na ikén..!

Dhe ti pate té drejté atéheré
Kur na mésoje;

Ményrén e celjes sé luleve.
Kurse ne ishim fémijé naiv
S’dinim as té besojmé.

Tashmeé éshté tepér voné

Ti geshje me mosbesimin tong;
Dhe i zgjoje kujtimet e tua

Té kahershme.

| zgjoje

Ashtu si¢ i zgjojmé ne sot,
Lulet e fjetura

Dimri veg ka filluar

Me i shkund pemét e njoma.

DHE KARTOLINA TE USHTAREVE
DEZERTORE

Neé shétitoren e vogél té qytetit
Gati pér cdo dité
Ndalen tregtarét klandestin.

Cfaré nuk shesin

Prej dhémbéve artificialg,

Deri te karficat e fildishta

Dhe kartolina té ushtaréve dezertoré.

Kur bie nata

Zbrazen dhe mbushen gotat me grindje;
Dehen edhe kuajt

E kétyre shitésve té rrugéve.

Njé mandoliné e vetmuar

Dégjohet diku larg,

Nén ndonjé ballkon

Nuk ndalen as férshéllimat e yjeve.

Té nesérmen harrohen
Ngjarjet e pamira,

Shitésit dhe stérshitésit

Veg i kané ndérruar maskat.

Secili duket me njé buzéqgeshje tjetér
Mall té vjedhur dhe kontrabandé,
Kurdoheré gjen

Né shétitoren e vogél té gytetit tim.

Prishting,28 gershor 2014

kohé punoi si mésues népér fshatrat Studencan té
Therandés (ish Suharekés) dhe Hoca e qytetit, afér
Prizrenit. Ndérkohé punésohet si pérkthyes né
Korporatén Energjetike té Kosovés. Me shkrime
filloi t¢ merret kryesisht me poezi qé nga mosha e
fémijérisé. Rrugén letrare e nisi me vjershén e paré
pér fémijé té cilén e botoi né revistén “Pionieri”, mé
1957. Si i punésuar né Korporatén Energjetike té
Kosovés bashké me shokét e punés dhe pendés
themeloi grupin letrar “Lulékuget e Kosovés”. Né
Kuadér té punés sé kétij grupi letrar ge botuar
pérmbledhja “Ngjyra e kohés”, né té cilén u pérfshi
njé numér i konsideruar i poezive té tij. Krahas
krijimeve té publikuara né revistat pér fémijé, botoi
edhe njé seré shkrimesh népér gazetat e kohés qé
dilnin né Prishtiné dhe Shkup. Eshté anétar i Lidhjes
sé shkrimtaréve té Kosovés, prezent né disa
antologji dhe né librin Kosova letrare té poeteshés
Monica Mureshan. Eshté prezantuar né Leksikonin e
Shkrimtaréve Shqgiptaré 1501-1990, nga Hasan
Hasani, né Leksikonin Shkrimtarét Shqiptaré pér
fémijé 1872 - 1995 nga Odhise K. Grillo, si dhe né
librin Portrete Shkrimtarésh nga Demir Behluli,
Prishting, 2002Né maj té vitit 2013 Klubi i Artistéve
dhe i shkrimtaréve té Durrésit ia ndau ¢mimin e
karrierés pér kontributin e dhéné né letrat shqipe.
Jeton dhe krijon né Prishtiné.

